
Løgting og gildi. 
Eftir Knut Robberstad.1) 

1. Ólavsøkudagur, hin 29. juli var fastur fundardagur hjá 
løgtinginum. Hetta sigur tingbókin 1615—1654, og í løg* 
tings» og vártingsbókini 1655—1666 stendur, at teir settu 
tingið eftir gomlum siði sjálvan ólavsøkudag.2) 1 tingbókini 
1615—1654 eru nøkur frávik frá teirri ásettu fundartíðini; 
víkir nógv frá, verður tingið nevnt »ting og stevna«, ikki 
løgting. 

Avís orsøk man hava verið fyri, at teir ikki settu løg« 
tingið á tí fundardegi, sum var ásettur í lógbók Magnusar 
Lagabøtar, — bótólvsøkuaftan hin 16. juni.3) Hesin dagurin 
stendur eisini í teimum báðum skinnbókunum við lógbók 
Magnusar Lagabøtar, sum skulu hava verið í Føroyum í 
miðøldini, onnur hjá løgmanni og hin hjá bispinum.4) 

2. I einum brævi, dagfest hin 21. august 1621, frá hægstu 
embætismonnum í Føroyum, verður sagt, at ólavsøkan er 
tann rætta marknaðartíðin hjá Føroyingum.5) Tað tykist 
ikki sera trúligt, at marknaðurin og henda marknaðartíðin 
vóru so føst, at tað kundi hava flutt løgtingsdagin frá tí 
degi, sum settur er í lógbókini, og til ólavsøku. 

3. Løgtingið varð sett úti í Tinganesi, úti, tá ið veður 
var til tess, men annars í einum húsi, sum teir kallaðu 

') Professari við lærda háskúlan í Oslo. 
2) Sí Tingbókina J615—1654, útg. Einar Joensen, 1953, og Løgtings-

og Vártingsbókin 1655—1666, útg. Einar Joensen, síðu 12. 
3) Lógbók Magnusar Lagabøta 1, 1. 
4) Stockh. perg. kv. 33 og Lund 12 fol., smb. Norges gamle Love II, 

síðu 10. 
5) Tingbókin, s. 153. 

Gildisskálan.1) I 1619 verður sagt, at Gildisskálanum tørvar 
umvøling. Takið, bjálkarnir, vindeyguni og múrurin eru 
illa farin. Sagt verður frá, at um ikki hin kongligi umboðs« 
maðurin ella fulltrúi hansara nýta Gildisskálan, skal løg* 
maðurin og løgrætturin (tað er løgtingið) hava húsið til 
egna nýtslu. Tað má vera Gildisskálin, sum eitur Tingstovan 
i summum løgtingsdómum,2) og tað vísir seg, at løgtingið 
legði pening út fyri ábøtur. Húsið brann í 1673, og eftir 
tað bygdi løgtingið nýtt tinghús.3) 

Um tilgangin á løgtingi sigur LUCAS JACOBSEN D E B E S , 
prestur, í bók síni Færoæ & Færoa reserata (prentað 1672): 
Hvønn fyrrapart varð hildin gudstænasta við prædiku og 
sangi í kirkjuni, og seinrapartin, tá ið ringt er, hava teir 
tingfund. Tá ið løgtingið hevur viðgjørt øll mál, verður 
tað slitið, og tað verður kunngjørt við, at ringt verður við 
klokkuni. Sama kvøldið koma bæði prestar og annað fólk 
saman at halda veitslu ella gestaboð. Ein sálmur verður 
fyrst sungin, síðan ein skiftisangur á latíni millum ein prest 
og gestirnar. Formaðurin (»01dermanden«) flytur fram røðu, 
sum inngangsorð fyri skál, sum skal verða drukkin. Hann 
takkar fyri signingarsang og vakurt viðmæli, rópar skálina 
»minni«, og sigur, at tað er kongaviljin, at embætismenn* 
inir, formenninir (»01dermændene«), gildisbrøður og gildis* 
systrar, gestir og heimamenn skulu vera vælkomin. Sjálvandi 
drekka tey ikki nú fyri Ólavi kongi hinum Heilaga ella 
øðrum katólskum halgimonnum; men fyri kongi, drottn* 
ingini, kongasoninum, tí danska ríkisráðinum, lensharranum 
og øðrum góðum fólki. Tá ið hvør hevur drukkið, sum 
honum lystir, fer hann til sín sjálvs. Dagin eftir fara teir 
heim aftur og koma ikki saman aftur fyrr enn næsta ár 
um somu tíð.4) 

') N. Andersen: Færøerne, síðu 182. 
2) Tingbókin, s. 110, smb. s. 18, 33. 
3) N. Andersen, s. 183. 
4) Utgávan Færøernes Beskrivelse, við Einar Joensen, Tórshavn 1950, 

síðu 128-130, smb. Andersen, s. 188-191. 

Av hesum sæst, at tingið varð sett eftir middag, hóast 
tað stóð í lógbókini, at løgtingið skuldi koma saman, tá 
ið sólin stóð í eystri (kl. 6), og at tingfundurin skuldi vara 
til nóns (kl. 15), ella eftir lógbókarútgávuni hjá Kristjani IV 
til middags.1) 

Hesar frásagnir mugu helst verða tolkaðar so, at Føroy* 
ingar hava havt eitt gamalt ólavsgildi í Tórshavn. Hetta 
gildið man hava havt fundardag sín ólavsøkudag, og gildið 
hevur væntuliga varað í 8 dagar, eins leingi og løgtingið. 

Til er ein gildissamtykt frá Gulatingslógini í Noregi, 
uttan iva frá 13. øld, og har er sligið fast, at gildið skal 
vara í 8 dagar.2) 

Hugsast kann, at í Tórshavn høvdu teir hvønn dag í 
løgtingsvikuni fyrst gudstænastu, so tingfund, og um kvøldið 
veitslu. Kom drykkiskapur uppí, var gildið eitt slag av 
mátahaldi. Samanhaldið millum gildisbrøðurnar var fram 
um alt skikkað til at fremja lóg og rætt í landinum. 

4. J. C I I R . SVABO hevur í bók síni Indberetninger fra en 
Reise i Færøe 1781 og 1782 sagt frá einum elligomlum siði: 
Tá ið tað hevði verið stórt felli í einum hagaparti, so at 
teir høvdu mist størsta partin, bóðu teir um gimbrar úr 
einari ella tveimum sýslum, og tá fingu teir altíð ein ungan 
seyð úr hvørjum hagaparti fyri einki.3) 

Hetta minnir um eina ávísan í áðurnevndu gildissamtykt 
frá Gulatingslógini: Verður felli hjá einum gildisbróðuri, so 
at hann missir 3 kýr ella tað sama av øðrum fæ, so skal 
hvør gildisbróðirin geva honum eitt mál av korni, uttan so 
er, at hann býr á falljørð.4) Orðið »fall« vísir seg at vera 
sera tvørligt at týða, men man vist merkja tað sama sum 
orðið »felli« í føroyskum. 

Hugsast kann, at tann føroyski siðurin, sum Svabo sigur 
frá, kemur upprunaliga frá tí gamla føroyska gildinum. 

') Lógbók Magnusar Lagabøta I, 3. 
2) Norges gamle Love bd. V, s. 7, § 2. 
3) Útgáva 1959, við N. Djurhuus, síðu 846-847. 
4) Norges gamle Love V, síðu 9, § 29. 

5. Tað man hava verið ólavsgildið í Havn, sum hevur 
fingið løgtingið burtur frá fyriskipanini um at halda ting» 
fund bótólvsøkuaftan. 

Tað hevur ligið væl fyri ólavsgildinum, at tingið var 
saman í 8 dagar.') Tá kundu teir halda hátíðir bæði tann 
fyrra ólavsøkudagin (29. juli), og ta seinru ólavsmessu (3. 
august). Teir munnu hava havt gildisveitslu bæði hesar 
báðar dagarnar og hinar, ið hava ligið ímillum har. 

Ólavsgildið í Havn man vera eldri enn lógbókin hjá 
Magnusi Lagabøtar (1274), annars hevði gildið ikki kunnað 
gjørt tað, at løgtingstíðin ikki var bótólvsøkuaftan. 

Verður javnføringin við gildið í Hordalandið enn meira 
troytt er tað trúligt at Ólavsgildið í Føroyum stavar frá 
Ólavi Kyrra (1067—1093) ella framman undan. Hetta gildið 
má sostatt hava haft samband við ting Føroyinga frá fyrstu 
tíð tess. 

Samsvarandi gildissamtyktum í Hordalandi skuldi hvør 
maður til gildisveitsluna lata so mikið av malti sum ásett 
var av Ólavi Trygvasyni og sum fyriskrivað er í kristin* 
rætti Ólavs Heilaga skuldi verða bryggjað til heystøl. Henda 
lógfesta brygging er komin í staðin fyri gamlar heidnar blót* 
veitslur. Einki er til hindurs fyri at hugsa sær at hesin 
siður gongur aftur til ta tíð táið Føroyingar blótaðu Tór 
i Tórshavn. Men tá vóru helst bæði ting og blótveitsla 
hildin aðra árstíð enn á Ólavsøku. 

S U M M A R Y 

In the 17th century the Faroese Lawting (High Court) was held on 
July 29th (St. Olav's Day) and during the following week. Each day 
in the morning the members of the Lawthing attended divine service, 
and the proceedings of the Lawthíng were held in the afternoon. 

This article deals with the fact that according to the lawbook then 
in force in the Faroe Islands the lawthings were to begin on June 16th 

') Teir, sum fóru á løgting, tóku við sær mat til 8 dagar, N . An-
dersen s. 191. 

(the day before St. Botulph's Day), and the proceedings were to last 
from 6 a. m. to 3 p. m. These provisions are found in the lawbook, or 
code, of the Norwegian king Magnus the Lawmender, the Gulathing 
edition (A. D. 1274), which was clearly the lawbook of the Faroe Islands. 
In a new edition of this code, given in Danish A. D. 1604 by Christian 
IV, king of Denmark and Norway, the sessions were ordered to be 
held from 6 a. m. to noon. 

To explain why the Faroese Lawthing custom did not conform with 
the general law, it is necessary to consider the evidence of an old 
religious guild in the Faroe Islands. The sessions of the Lawthing were 
held in the open air or, weather not permitting, in a house called The 
Guild Hall, until this house was destroyed by fire in 1672. When the 
Lawthing had ended its proceedings, a feast was held in this hall, con-
ducted by a person called the Alderman (not by the president of the 
Lawthing). The alderman greeted those present as guild brethren and 
guild sisters, following ancient guild rites 

It is suggested that there must have been a midiaeval guild in the 
Faroe Islands dedicated to St. Olav and meeting during the week from 
July 29th (Olavsvaka, Olavi re^is) to August 5th (Octava Olavi). The 
minor Olav's mass (Translatio Olavi) was on August 3rd. Reference is 
made to the mediaeval rules of an Olav's Guild in Hordaland, Norway. 

The Olav's Guild in the Faroe Islands must have been older than 
the lawbook of 1274. It must have been found expedient to convene 
the Lawthing in the same week as the Guild. The divine service every 
morning must originally have been part of the Guild's proceedings. 


